
AlankaranamalikastutiH

ಅಲಂಕರಣಮಾಲಿಕಾಸ್ತುತಿಃ

ಅಲಂಕರಣಮಾಲಿಕಾಸ್ತುತಿಃ .
ಕಮಲವನಾವಳಿಭೋಗ್ಯಂ ಕಲಶಪಯೋರಾಶಿರಾಜಸೌಭಾಗ್ಯಂ .

ಕಿಮಪಿ ಹಯಾನನಭಾಗ್ಯಂ ಕಲಯತು ಮಾಂ ಸ್ವಗುಣವಿನುತಿಕೃತಿಯೋಗ್ಯಂ .. 1..

ಹರಣಾಯಾಖಿಲವಿಪದಾಂ ಕರಣಾನ್ಯೇಕಾದಶಾಪಿ ವಿನಿಯಮ್ಯ .
ಶ್ಲೋಕೈರೇಕಾದಶಭಿರ್ಲೋಕೇಶಿತ್ರೀಂ ಸ್ತುವೇ ಪ್ರಸೀದತು ಸಾ .. 2..

ಅಂ (ಬ ವಿ)ಧೂಮಣಿ ಭವತೀಮಂಬುರುಹಾಕ್ಷೋಽಪಿ ವಕ್ಷಸಿ ಬಿಭರ್ತಿ .

ಕಿಂಬಹುನಾಽಖಿಲಜಗತಾಂ ತ್ವಂ ಬಹುಮಾನ್ಯಾ ಸುಧಾಂಬುನಿಧಿಕನ್ಯಾ .. 3..
ನಿರುಪಮವರತಮಸುಗುಣಾಂಕುರನಿಕುರುಂ(ಬಾಲವಾ)ಲಭೂತಾಂ ತ್ವಾಂ .

ತುರಗವದನಸ್ಯ ತರುಣೀಂ ತರುಣಾಂಬುಜಲೋಚನಾಂ ಶ್ರಯೇ ಶರಣಂ .. 4..

ಶುಭದಾಯ(ಕೌಲವ)ಣಿಮಪ್ರಭವೌ ನನು ಜನನಿ ತವ ವಿದಿತವಿಭವೌ .

ಪಾದೌ ವಿತೀರ್ಣಮೋದೌ ಶ್ರೀದೌ ಸ್ಯಾತಾಂ ಮಮಾಬ್ಜದಾಯಾದೌ .. 5..

ಹರಿದರ್ಶನಸವಿಕಸನಂ ಹಾರಿ ಮಮಾಮೋದಿಷಟ್ಪದೋಲ್ಲಸನಂ .

ಹೃದಯಾಂಬುಜಂ ಶರಣ್ಯಾಹಯಮುಖದಾಯಿ (ತೈತುಲ)ಲಿತಲಾವಣ್ಯಾ .. 6..
ಶಿಶಿರಮಯೂಖಾವರಜಂ ವಸಿತಹಯಗ್ರೀವಮಮೃತಸಾ(ಗರಜ)ಮ್ .

ಭಜತಾಂ ಭವಭರತಾಪಂ ನಯತಾಂ ನಃ ಕಿಮಪಿ ಧಾಮ ತಲ್ಲೋಕಂ .. 7..

ಕಂಚಿ(ದ್ವಣಿಗ್ಜ)ನ ಇವ ನ್ಯಾಸಧನೀ ಮೌಗ್ಧ್ಯಮಂಬ ತವ ವೀಕ್ಷ್ಯ .

ತ್ವಯಿ ವಿಕ್ರೀಯಾಣುತಮಂ ಸ್ವಮಹೋ ಲಭತೇ ಮಹಾವಿಭೂತಿಂ ತ್ವತ್ .. 8..

ಭುವನಾವನತಿರ್ನಿದ್ರಾ ಸವನಾಶನನಾಥಕೃತನುತಿಕೃಪಾರ್ದ್ರಾ .

ಧುವತಾತ್ಕಾಚಿನ್ಮುದ್ರಾ ಭವತಾಪಂ ಭವ್ಯದಾಯಿನೀ (ಭದ್ರಾ) .. 9..
(ಶಕುನಿ)ಧ್ವಜಾವಿಭಾಜ್ಯಂ ಸಕಲಂ ತತ್ಕಿಮಪಿ ತಸ್ಯ ಸಾಮ್ರಾಜ್ಯಂ .

ದತ್ತಾಂ ವಿಭವಂ ಪ್ರಾಜ್ಯಂ ತತ್ತಾದೃಶಮಖಿಲವಿಬುಧಪರಿಪೂಜ್ಯಂ .. 10..

ಸುಚತುರಮತಿರಪಿಯಸ್ತೇ ನಚರಣಕಮಲದ್ವಯೀಂ ನಮೇಜ್ಜಾತು .

ಅ(ಚತುಷ್ಪಾ) ತ್ವರ ಏವ ಸ ನಚ ವಿಶಯೋಽತ್ರಾಸ್ತಿ ವಚನನಿಚಯೈಃ ಕಿಂ ..

(ನಾಗವ) ರಭೋಗವಾಹೌ ರಾಗವತೀ ಭಗವತೀಹ ವಾಗೀಶೇ .

ದ್ರಾಗವತಾತ್ಪ್ರಚುರಭವೋದ್ವೇಗವತೋಽಸ್ಮಾನ್ಕೃಪಾಝರೀ ಕಾಽಪಿ .. 12..

ಭವಭರತಪರ್ತುತಾಪಾ ಭವಂತಿ ತೇಽಮೀ ಚಿರಂ ನ ಸಾಟೋಪಾಃ .

ಅಲಂಕರಣಮಾಲಿಕಾಸ್ತುತಿಃ

ಕಮಲಾಪಾಂಗಾಮಾನಸಕೇ (ಕಿಂಸ್ತುಘ್ನಂ) ತ್ಯಮೂನ್ಘನಸ್ಮೇರಾಃ .. 13..
ಕಲ್ಯಾಣಗುಣಸ್ಯೂತಾಂ ಕಾಂತ್ಯಾಶ್ಲೇಷೇಣ ಸಂತತಂ ಸ್ಫೀತಾಂ .

ತನುತಾಂ ಹೃದ್ಯಾಂ ಜಗತಾಂ ಮಾತಾಽಲಂಕರಣಮಾಲಿಕಾಮೇತಾಂ .. 14..

ಏಷಾಂ ಮಹಿಶೂರೇಶ್ವರಕೃಷ್ಣಕ್ಷ್ಮಾಪಾಲರತ್ನವಂಶಗುರೋಃ .
ಉದಿತಾ ಕೃತಿರ್ವಿಜಯತಾಂ ಶ್ರೀಕೃಷ್ಣಬ್ರಹ್ಮತಂತ್ರಪರಕಾಲಾತ್ .. 15..

ಇತ್ಯಲಂಕರಣಮಾಲಿಕಾಸ್ತುತಿಸ್ಸಂಪೂರ್ಣಾ .

